
Non erori zen benetan
dinosauroak akabatu
zituen meteoritoa?
Indiako mendebaldean topa-
tu duten arro misteriotsu bat
Lurreko kraterrik handiena
izan daiteke. Hala balitz,
Mexikotik Indiara “eraman”
beharko litzateke dinosauro-
en desagerpena eragin zuen
meteoritoaren erorketa.
http://ttiki.com/8085 (Gaztelaniaz)

Geneetan eta proteinetan
grabitate ezaren eragina
Austral iako New South
Wales Unibertsitateko iker-
lariek NASAk utzitako ontzi
berezia erabil i  dute ama-
zelula enbrionarioengan gra-
bitate ezaren eragina neurtu
ahal izateko. Badirudi grabi-
tate ezak ez diola mesederik
egiten ama-zelula horien
garapenari.
http://ttiki.com/8086 (Gaztelaniaz)

Orain arteko dinosauro
aztarnarik handienak
Frantziako Plagne-n 40 tona
eta 25 metroko luzera zituz-
ten dinosauroen hanken
aztarnak topatu berri dituzte,
orain dela 150 milioi urteko
kaliza dagoen eremuan.
http://ttiki.com/8087 (Gaztelaniaz)

Edateko ura artsenikoz kutsatuta
Bangladeshen
JOAN DEN MENDEKO 70eko hamarkadan,
nazioarteko laguntzarekin, milaka putzu
zulatu zituzten Bangladeshen, jendeak ur
edangarria izan zezan. AEBetako MIT
institutuko ikerlariek egindako txosten
baten arabera, bertako biztanleek uhol-
deetatik babesteko egindako lanen
ondorioz ur edangarriak artsenikoz
kutsatu dira.

Himalaian artsenikoa dagoela eta
Ganges eta Brahmaputra ibaiek, besteak
beste, garraiatzen dutela aspaldi jakina zen,
baina duela gutxi arte artsenikoa ibaietatik
itsasora joaten zen bezala, orain artsenikoa
ur edangarrietan nahasten da. Nola?

Bangladeshen, uholdeetatik babesteko etxeak lur-mailatik altxatzen dituzte
lurrean zuloak eginez eta bertatik materiala atereaz. Zulo horiek material organi-
koz estaltzen dituzte eta denboraren poderioz material organikoak karbonoa sor-
tzen du; karbonoaren bidez hainbat mikrobiok artsenikoa metabolizatzeko gaita-
suna lortzen du, eta uretan disolbagarri bihurtzen du. Horrela, artseniko disolba-
garria lurrazpiko urarekin nahastu eta ur edangarriak kutsatzen ditu. Arazo horri
aurre egiteko, oraingoz putzu sakonagoak egitea proposatu da, 30 metrotik behe-
ra. Bestela, datozen urteetan hainbat minbizi mota izugarri ugaritu daiteke.

Itsasoek CO2 “garbitzeko” ahalmena
galdu dute
OZEANOAK ETA BASOAK dira atmosferara isurtzen dugun karbono dioxidoaren
neutralizatzaile nagusiak. Joan den mendearen erdialdetik amaierara bitartean,
ozeanoek lan hori egiteko duten ahalmena handituz joan zen, karbono dioxido-
aren hazkundearekin batera, baina gauden hamarkadan balaztatu egin da ahal-
men hori. Antza denez, zenbat eta CO2 gehiago xurgatu gero eta azidoagoak
dira itsasoko urak, eta maila batetik aurrera xurgapen ahalmena galtzen da.

Hainbat ikerlariren ustez, itsasoak saturatuta daude eta CO2 isuriak handitzen
doazen heinean horri aurre egiteko ditugun bitarteko naturalak agortzen hasi
zaizkigu. Azterketaren emaitzak Kopenhagen klimari buruz egin behar den bile-
raren atarian jakinarazi dira; agian alarmista izateko interesa egon daiteke...

Babeslea: iametza Interaktiboa

Zientziari buruzko galderaren bat egin edo gairen bat proposatu nahi badiguzu, bidali mezua
zientzia@argia.com helbidera eta orrialde honetan bertan irakurri ahal izango duzu erantzuna.

